
條目： 

《佛說普門品經》 

寶 10〈文殊師利普門會〉 

內容： 

佛說普門品經（長行） （11）  宋元明本   竺法護譯 

 1.寶 10 文殊師利普門會（頌） 菩提流志譯 

1、離垢藏菩薩從他方來。集眾。 

2、佛為文殊說「普門」──二十八種三昧：六塵，男，女，童男，童女，天，龍，鬼

神，(夜叉) 揵沓和，阿須倫，迦樓羅，真陀羅，摩休勒，三惡趣，三不善，善、不

善，有為、無為。 文殊稱歎，佛復說餘三昧。 受持功德。 

3、魔來，佛告以不護(為護)。──與大樹緊那羅王問經同。 

1、普入平等法界。  麗本於「等遊瞋恚」下，廣說三尊，六事，頗不可信，妖妄之

說也。（774 下~775 中） 

 

出處： 

1、離垢藏菩薩從他方來。集眾。 

※參見《佛說普門品經》卷 1  (CBETA, T11, no. 315a, p. 770, c9-11)： 

「時有菩薩名離垢藏，與九萬二千菩薩，從普華如來國來，其世界名曰淨行，今遊在

此，欲詣忍界靈鷲山有所諮受。」 

2、佛為文殊說「普門」──二十八種三昧：六塵，男，女，童男，童女，天，龍，鬼

神，(夜叉) 揵沓和，阿須倫，迦樓羅，真陀羅，摩休勒，三惡趣，三不善，善、不

善，有為、無為。 

※參見《大寶積經》卷 29 (CBETA, T11, no. 310, p. 159, a3-p. 162, a14)： 

佛言：「若諸菩薩欲學此法，應當修習諸三昧門。所謂色相三昧、聲相三昧、香相三

昧、味相三昧、觸相三昧、意界三昧、女相三昧、男相三昧、童男相三昧、童女相三

昧、天相三昧、龍相三昧、夜叉相三昧、乾闥婆相三昧、阿修羅相三昧、迦樓羅相三

昧、緊那羅相三昧、摩睺羅伽相三昧、地獄相三昧、畜生相三昧、閻魔羅界三昧、貪

相三昧、瞋相三昧、癡相三昧、不善法三昧、善法三昧、有為三昧、無為三昧。文殊

師利！若諸菩薩於如是等一切三昧善通達者，是則已為修學此法。 



文殊師利！云何名為色相三昧？即說頌曰： 

「觀色如聚沫，  中無有堅實， 

 不可執持故，  是名色三昧。 

…… 

「復次文殊師利！云何名無為三昧？即說頌曰： 

「無為性寂靜，  於中無所著， 

 亦復無出離，  但有假名字。 

 為執著眾生，  而說彼名字， 

 能如是了知，  名無為三昧。」 

 文殊稱歎，佛復說餘三昧。 受持功德。 

※參見《大寶積經》卷 29 (CBETA, T11, no. 310, p. 162, a20-c9)： 

爾時文殊師利菩薩復白佛言：「唯願世尊！為諸菩薩演說種種三昧名字，令其聞者諸根

通利，而於諸法得智慧明，不為一切邪見眾生之所摧伏，亦令證得四無礙辯，於一文

字而能了知種種文字，於諸文字了一文字。復以無邊辯才，為諸眾生善說法要，亦令

證得甚深法忍，於一剎那了一切行。是一切行，各各復有無邊行相皆能了知。」 

佛言：「文殊師利！有三昧名無邊離垢，若菩薩得此三昧，能現一切諸清淨色。復有三

昧名可畏面，得此三昧有大威光映蔽日月。復有三昧名出焰光，得此三昧能蔽一切釋

梵威光。復有三昧名為出離，得此三昧令諸眾生出離一切貪恚愚癡。復有三昧名無礙

光，得此三昧則能照曜一切佛剎。復有三昧名無忘失，得此三昧能持諸佛所說教法，

亦能為他敷演斯義。復有三昧名曰雷音，得此三昧善能顯示一切言音上至梵世。復有

三昧名為喜樂，得此三昧令諸眾生喜樂滿足。復有三昧名喜無厭，得此三昧其見聞者

無有厭足。復有三昧名專一境難思功德，得此三昧而能示現一切神變。復有三昧名解

一切眾生語言，得此三昧善能宣說一切語言，於一字中說一切字，了一切字同於一

字。復有三昧名超一切陀羅尼王，得此三昧能善了知諸陀羅尼。復有三昧名為一切辯

才莊嚴，得此三昧善能分別一切文字種種言音。復有三昧名為積集一切善法，得此三

昧能令眾生悉聞佛聲法聲僧聲、聲聞聲緣覺聲、菩薩聲波羅蜜聲，如是菩薩住三昧

時，令諸眾生聞聲不絕。」 

爾時文殊師利白佛言：「唯願世尊！加威護念，令我獲得無礙辯才，說此法門殊勝功

德。」 

佛言：「善哉！隨汝所願。」 

文殊師利復白佛言：「若有菩薩於此法門受持讀誦無疑惑者，當知是人於現身中，決定

獲得四種辯才，所謂捷疾辯才、廣大辯才、甚深辯才、無盡辯才，於諸眾生心常護

念，隨所修行欲毀壞者，皆能覺悟令無毀壞。」 

爾時世尊讚文殊師利菩薩言：「善哉善哉！汝於斯義能善分別，如布施者獲大財富，持



禁戒者決定生天。若能受持此經典者，現得辯才必無虛妄。如日光出能除諸暝，亦如

菩薩坐菩提座成等正覺決定無疑，受持讀誦是經典者，現得辯才亦復如是。文殊師

利！若復有人於現身中欲求辯才，當於此經心生信樂，受持讀誦廣為人說，勿生疑

惑。」 

爾時無垢藏菩薩白佛言：「世尊！若諸菩薩，佛涅槃後於此法門心無疑惑，受持讀誦為

他廣說，我當攝受加其辯才。」 

3、魔來，佛告以不護(為護)。──與大樹緊那羅王問經同。 

  ※參見《大寶積經》卷 29  (CBETA, T11, no. 310, p. 162, c10-27)： 

爾時天魔波旬愁憂苦惱悲涕流淚來詣佛所，而白佛言：「如來昔證無上菩提，我於爾時

已懷憂惱。復於今者說此法門，倍生大苦如中毒箭。若諸眾生聞是經典，決定當於阿

耨多羅三藐三菩提無有退轉入般涅槃，令我境界皆悉空虛。如來、應、正等覺能令一

切諸苦眾生咸得安樂，願垂哀愍與大慈悲，不於此經加威護念，令我安隱憂苦皆

除。」 

爾時世尊告波旬言：「勿懷憂惱。我於此法不作加護，諸眾生等亦不涅槃。」天魔波旬

聞是語已，歡喜踊躍憂惱悉除，即於佛前忽然不現。 

爾時文殊師利菩薩前白佛言：「如來今者有何密意，告波旬言我於此法不作加護？」 

佛言：「文殊師利！以無加護加護此法，是故為彼說如是言。以一切法平等實際，皆歸

真如同於法界，離諸言說不二相故，無有加護。以我如是誠實之言無有虛妄，能令此

經於閻浮提廣行流布。」 

1、普入平等法界。  麗本於「等遊瞋恚」下，廣說三尊，六事，頗不可信，妖妄之

說也。（774 下~775 中） 

※參見《佛說普門品經》卷 1 (CBETA, T11, no. 315a, p. 774, b12-p. 775, b27)： 

又告溥首：「何謂菩薩等遊瞋恚也？法無瞋恚因緣。溥首！恚從對起，無對不起，因倚

生對，無我號我，立無量事。如樹木生，先從萌類，結恨急毒，聲自然空，無想、無

念。如閑居樹，坐自相揩，火然還燒其樹。因緣雖散，各歸本生，火滅不現，虛無起

身，鹿聲亦然。因欲稱量，二者俱空，智者解之，不興恚怒。緣從聲起，不處內身，

不從外來，不由空從他緣起，因對而立，各各分別，種種類數，引勝負者。菩薩等觀

則無瞋恚，如風種過，有恨有慢，若知方便，因想立緣；穢聲如是，恚因空生，恚還

自燒，無有代者。而色其身，放逸自可，由己惡言，坐自縱恣，不能自禁，福盡禍

至，如然燈生，麻油以盡還燒其炷，無有救者；瞋恚如是。能分別瞋怒者，竟無形

像，平等察聲聽，瞋怒恨本際等，無本無持，分別法界則覩平等，意由四懼，攬竟第

一瞋怒，瞋怒橫有所造；意者空無，尋生便滅，而無究竟。恍惚之間，意不可諮，諮

之亂德，剬意無念，則無貪婬。貪婬之欲，皆從意起。無貪婬者，瞋怒何從來？意動

心起，毒龍因作，便致瞋怒，口開罪入，如江河投海，如揵燒天地，無形不盡，案內

觀歷，無可瞋恚者。所以者何？十方同共，等無三塗。等意者，無瞋恚，無瞋恚者，



無三毒，無三毒者，何緣等有病也？其有病者，當毀。三界眾生從意生形，因瞋怒入

此病，不自悔責，七十五日，七十五夜，日日三自歎責，今在現世立形，從意所作，

犯三界人民，及非飛禽走獸，射獵魚網，或籠繫飛鳥，傷剜身體，或逝四支，至今蹇

跘，手足不任，加痛於彼，而對歡喜。愚癡之人不知己，還害己身，旬歲之中身被重

病，如其所害，處所不掖。若起瞋恚毒意，一作意勇怫欝，或以刀兵，或持弓矢，欲

相挌射，或以鎌斧欲斬人頭首，舉意如是斯為犯三界眾生已。若有菩薩摩訶薩，身體

病痛，小病大病，一等無異，當知犯三界眾生，隨其痛處，呼三界眾生名字，深自考

責，投身散髮墮淚，自懺悔三尊。三尊者內有六事，名曰六度無極治內病，外有三

尊，亦有六事，名曰六度無極治外病。」 

溥首復問：「何等為三尊內六事也？」答曰：「內三尊者，第一、心尊，於內三界安慰

眾生，開示大明，悉令安隱，名曰無上正真之信，亦號如來等正覺。第二、耳尊，常

居寂靜之地而無縛飾，飛行周旋，往返十方。天上天下窈冥之處悉到其中，無所不

聞，無所不知，而無言說，澹泊無為，惟往來周旋，以情歸心，一一告說：初、無異

言，名無垢稱；二、名普持律；三、名廣開度；四、名大忍辱；五、名諸佛信；六、

名如來心；七、名淨復淨；八、名不動轉；九、名無所不樂；十、名惟那離大城，無

所不容受。如是十德之行，與如來同軀。第三、眼尊，常居色欲之地，不自貢高，將

導一切非飛行，十方內外明了，無有見者，亦有十德之行：一、名曰文殊師利；二、

名無所不入；三、名淨穢悉除；四、名常清淨；五、名日月精；六、名開導一切非；

七、名無能沾污者；八、名將導十方人；九、名諸漏已盡，無有眾穢；十、名如來信

將護一切。是為內三尊，常行大慈大悲，憂念生死苦。當知三界中群萌之類而不可

毀。毀者為毀三尊已，復有三尊。常當歸命、懺悔、慚愧。何謂三尊？第一、意淨名

波旬。第二、欲淨名師子王。第三、色淨名金翅鳥。」 

又問曰：「如是三尊，為應何謂法也？」 

答曰：「意斷者無瞋怒，眾魔皆降伏。意為身神，名曰波旬，晉言眾想心隨護為善者。

師子王者耳神，耳不受眾塵埃，於三界獨忍一切諸想，不與校會，故名曰師子王，晉

言一切無畏，常為十方為導，當作佛者，為作座席而不患厭。金翅鳥者眼神也，眼入

眾色，色則斷。飛行十方莫能知者，降伏諸魔，踐踏眾龍，龍神欲反興瞋怒意，金翅

鳥在海上影現水中，諸龍恐怖不敢出外，波旬興龍欲有所受，眼陰以斷，金翅鳥在

上，常以百千種色懼如金光，不能等於明月之精，明月之精不能當金翅鳥之毛，是使

金翅鳥於三界獨尊雄。其有為導當作佛者，我皆當在上，以身金毛照之，使令身皆黃

金色，一切相見之，莫不歡喜。」 

佛言：「是三尊六人者，是內事六度無極。是以菩薩行六度，不壞色無常視。痛痒思想

生死痛痒思想生死識者，則無六度無極。若菩薩摩訶薩身軀不安隱者，當知與內六度

無極違錯，不順其教。當思上頭所語滓自綶形，勿以自可用剛強之性，自言無罪。若

不詪詪至心懺悔者，殺身不久，此事非良醫所能治也。」 

溥首復問佛言：「何謂外三尊六事也？」 

答曰：「第一、佛尊。第二、法尊。第三、比丘僧尊。是復有三尊。何等為三？第一、



淨尊。第二、色尊。第三、欲尊。」 

溥首復問曰：「此三尊，皆何應也？」 

佛言：「捨欲布施，身得其福，是為施度無極。二曰、捨色持戒，身得清淨，是為戒度

無極。三曰、捨諸塵勞，行大忍辱而離眾想，得清淨慧，是為忍度無極。四曰、知比

丘僧清淨，捨諸因起滅因緣之事而建精進，得至道場，住清淨地，是為進度無極。五

曰、知法清淨捨諸邪念者，想之緣而定一心，身得安隱知去來今，是為禪度無極。六

曰、知佛清淨，悉捨諸著，適無所住，深入要法，空無想念，泥洹之事一切本無，是

為智度無極。」 

佛言：「是為外六度無極也！如是內外法十二事解者，便為開十二門。雖解由不制，因

對起想，遊於恣意不能忍辱，放心口意，瞋恚惡言，便為十二因緣，隨俗三流，不離

五趣。菩薩大士等，於內外亦無所譏，一切無礙，如水月形，平等察聲無瞋怒音，恨

本際等，無本無際，分別法界，則覩平等。是菩薩等遊瞋恚為意法也！」 

 

條目： 

寶 11〈出現光明會〉 

內容： 

寶 11 出現光明會 五卷 （11）菩提流志譯 

1、為月光童子說：  

  出種種光。──舉月光本行，未來護持此經。 

 出光八十種資糧，成如來無礙解脫八十種資糧。 

2、月光領解，佛笑，彌勒頌問，如來付月光經末世護持(末世有二類人)，持經、供佛

功德。 

3、月光請供。如來入城──空中出音，廣讚(中有二咒)  

4、為月光說：大乘行施八十種功德──更頌說功德。成就陀羅尼，應遠離八十種人─

─更以頌說。 

1、本經每說「八十」法。 

「若人教導諸群生，而言淫欲無諸過，則為誹謗三世佛」──評「欲不障道」

(一‧167 下)  

 2、契經，應頌，受記，自說，諷誦，譬喻，因緣，本事，本生，方廣，希法，論議

──十二部經，近說說一切有部。 (五‧189 下)  

  「陀羅弭拏咒」（四‧182 下） 

  彩畫於佛像 30(164 中) 



 

出處： 

1、為月光童子說：出種種光。 

※參見《大寶積經》卷 30  (CBETA, T11, no. 310, p. 163, b7-p. 166, c5)： 

爾時世尊即為月光而說偈言： 

「我以不思議，  善業因緣故， 

 遠離諸迷惑，  成就種種光。 

 復以種種行，  安住於佛道， 

 以空無作慧，  而現和合光。 

 …… 

 我復有光明，  名之為無起， 

 以讚不出現，  由是故得生。 

「我有光名無表示，  而能成熟諸群生。 

 …… 

 我有光明名勝淨，  眷屬八十俱胝數， 

 若能受持一三昧，  是故成就此光明。」 

  ──舉月光本行，未來護持此經。 

※參見《大寶積經》卷 30 (CBETA, T11, no. 310, p. 166, c6-p. 168, c22)： 

「過去有佛，  名為最勝，  彼佛住世， 

 壽命無量。  最初成道，  法會之中， 

 時有八十，  那由他眾。  爾時於此， 

 閻浮提中，  有一國王，  名為樂聲。 

 其王復有，  五百王子，  顏貌端正， 

 見者歡喜。 

 …… 

 月光當知， 

 時樂聲王，  種種供養，  彼如來者， 

 豈異人乎？  即汝身是。  汝因往昔， 

 聞是經典，  是故今者，  還復諮問。 



 若人於我，  般涅槃後，  法輪將欲， 

 滅壞之時，  於是教中，  生淨信者， 

 則能廣說，  如是經典。 

「若於未來說是經，  則為護持於我法， 

 猶如眾商善導師，  亦名護持於寶藏。 

 …… 

 或施金床珍寶帳，  或施瓔珞雜花鬘， 

 如是一一滿百千，  為此經故心無倦。」 

 出光八十種資糧，成如來無礙解脫八十種資糧。 

※參見《大寶積經》卷 31 (CBETA, T11, no. 310, p. 170, c29-p. 171, b29)： 

爾時世尊告月光童子言：「善男子！若有眾生發趣大乘！為欲圓滿成就如是出現光者！

有八十種善根資糧。云何八十？所謂護念眾生，心無損害，於清淨戒奉持無缺，其心

平等，無有諂曲，亦無慳嫉貪誑之心，深信大乘微妙經典，亦不耽愛富貴憍逸，忍力

具足，志願無退，意樂清淨，住阿蘭若，不依眷屬利養名聞，安住諸禪，現光三昧，

於有戒者無諂承事，於同梵行起勝意樂，以敬法故常於和上阿闍梨所深生尊重，了達

契經，善巧宣說，所言誠諦，住正思惟，勤種善根，常行慧施，覺知魔業，密護諸

根，言詞安審，善解真諦，亦能了知諸地自相，求無盡色，不惜身命，教於四眾，絕

世思惟，離諸邪見，無後世法，不於未學矯現其相，常於已學任力開示，曾不讚美歌

詠音聲，亦不稱譽莊嚴資具，證入諸諦，具足多聞，捨離睡眠，勤求正法，於佛尊

重，發菩提心，捨於世業，修諸學處，為愛法故依於勝友，求諸善根心無厭足，愛樂

出家，護持佛法，不起惡業，於教無疑，善說譬喻，開示祕密，於大菩提志求無倦，

所受經典未嘗忘失，不捨自學，摧伏他論，求出離道，修無量行，於彼法智其心決

定，明見因果相續輪迴，不著三有離增上慢，為於信者建立對治，了達未來果報差

別，善知前際不假他緣，於遠離行精勤修習，於佛相好具足莊嚴。是為八十。復次月

光！此八十法入於五法。云何為五？所謂知生死、知涅槃、知煩惱盡、知增上、知福

果。復次月光！如是五法入於二法。云何為二？所謂心清淨莊嚴、色清淨莊嚴。復次

月光！如是二法入於一法。云何為一！所謂能成諸佛如來無礙解脫。 

「復次月光！復有八十種法，善能成就諸佛如來無礙解脫。云何八十？所謂布施資

糧，廣大智慧，修清淨戒，離煩惱熱，摧伏憍慢，柔軟言詞，於種種事無不知時，亦

知善友，發趣大乘，被精進甲，威儀利物，墮煩惱者令斷疑惑，毀諸不善，修行白

法，不與惡人而為伴侶，種諸善根無有厭足，發菩提心勇猛精進，覺知魔事，證於諸

諦，真實供養決了無疑，心念眾生常懷濟度，不著諸有，起於大心，不善眾生示其過

惡，捨貪瞋癡，不求欲利，成熟眾生，修治佛塔，於諸聖者尊重恭敬，住大乘者親近

承事，終不讚歎下劣乘人，遠離聲聞，摧伏怨敵，於世尊所廣大供養，以殊勝心種種

奉施，得無礙智，具足辯才，以諸譬喻開示正法，而於性空不相違背，求法無懈，顯



發深義，具大總持，說法無染，能廣流布，化導無厭，圓滿諸行有大威德，辯才無

滯，成就多聞，不讚惡人，修於善業，解了諸蘊，捨離諸見，通達因性，超過所行，

遠離非境，生清淨信，住於正道，愛樂大乘，平等攝受，不著無我，不厭生死，樂求

涅槃，以少欲故住阿蘭若，常行乞食無有懈惓，隨有所得心生喜足，離無慚愧，親近

於佛，善友同止，捨於非類，愍諸凡夫，同眾生行，於佛淨信，離於非器，有相違者

不與言說，不來求者不為開曉，若有來求如應為說，於食平等，常施等施，開門大

施。如是童子！此八十法，能得諸佛無礙解脫。」 

2、月光領解，佛笑，彌勒頌問，如來付月光經末世護持(末世有二類人)，持經、供佛

功德。 

※參見《大寶積經》卷 31  (CBETA, T11, no. 310, p. 173, c9-p. 175, a7)： 

「爾時世尊知月光童子深心所念，熙怡微笑放金色光，其光普照無量無邊諸佛國土，

於彼國界作利益已，繞佛三匝還從如來頂上而入。是時彌勒菩薩即從座起，偏袒右肩

右膝著地，頂禮佛足合掌恭敬，以諸偈讚而問佛言： 

「雲雷師子吼，  迦陵頻伽聲， 

 出大法鼓音，  何緣現微笑？ 

 …… 

 佛知眼無我，  性空無去來， 

 清淨智無邊，  何緣現微笑？」 

3、月光請供。如來入城──空中出音，廣讚(中有二咒) 

※參見《大寶積經》卷 33  (CBETA, T11, no. 310, p. 181, b6-p. 187, c14)： 

「世尊入城時，  無量諸眾生， 

 聞空中所說，  得眼盡邊智。 

 世尊入城時，  無量諸眾生， 

 …… 

 虛空及海水，  乃至於須彌， 

 一切皆可量，  佛智無窮盡。 

「若於眼盡得決定，  成就法身不為難， 

 若能成就勝法身，  當獲無邊總持智。 

 …… 

 如是剎那天遍知，  世尊出現利群品， 

 善哉世間開導者，  以清淨眼施眾生。 

「世尊入城時，  貪欲逼惱者， 



 聞說不淨觀，  貪欲滅無餘。 

 …… 

 天及阿修羅，  及諸夜叉眾， 

 毘婁迦眷屬，  無量鳩槃荼， 

 以佛神力聞，  陀羅弭拏呪： 

「一致徙(一) 畢致徙(二) 瑿囉(上)蘇(上)瑿囉(三) …… 底瑟咤呬(五十八) 陀羅

妮(五十九) [況*鳥](多霖反)蒲盧若提(六十) 

「又以毘沙門，  提頭賴吒等， 

 無數殊妙聲，  說真實呪法。 

 如是無量聲，  善逝神通說， 

 神通無有量，  所說亦無邊。 

 …… 

 耳鼻舌身心，  色聲香味觸， 

 乃至音聲名，  一切皆如是。 

「爾時世尊，  當入城時，  以足按地， 

 普皆震動，  諸山傾靡，  悉向於佛， 

 人天為法，  咸來恭敬。  

 …… 

 耳鼻舌身，  乃至名等，  二十五法， 

 并華鬘香，  燈傘衣服，  悉皆如是。」 

4、為月光說：大乘行施八十種功德──更頌說功德。 

※參見《大寶積經》卷 34  (CBETA, T11, no. 310, p. 189, c9-p. 190, a2)： 

爾時世尊飯食已訖，於眾會中告月光童子言：「童子！若善男子善女人等，住大乘者行

施資糧，有八十種殊勝功德。云何八十？所謂成熟眾生善言攝受，妙相圓滿，諸根無

缺，捨離生死，證於涅槃，盡諸結使，得勝自在，具足功德，莊嚴佛土，眷屬清淨，

有大威德，具足智慧，成就最上殊勝之行，圓滿無上無等等行，除滅習氣，增長如來

一切智行，身及舍利為諸世間聲聞緣覺之所供養，摧破惡人，能令人王、天、龍、夜

叉、阿修羅王、迦樓羅王及梵天王皆生清信，有大威德，宣說契經、應頌、受記、自

說、諷誦、譬喻、因緣、本事、本生、方廣、希法乃至論義，受持演說心無懈惓，於

法無悋，安住佛道，世界最勝，名色清淨，證於法身，得無所畏，成就福德，蔽諸外

道，具善人法，捨惡人行，信福智因，和合佛法，降伏眾魔，於佛所說安樂之法無有

疑惑，摧破惡欲，具大威德，修菩薩行，得勝神通，捨離生死，成就眾生，讚無邊



行，攝受功德，慰喻眾生，受用法樂，修行惠施，入大智門，住於煖法，種性決定，

修行法忍，安住佛道。童子！若善男子善女人等修施資糧，具足成就是八十種殊勝功

德。」 

※參見《大寶積經》卷 34 (CBETA, T11, no. 310, p. 190, a2-p. 192, a10)： 

「爾時世尊復說偈言： 

「大智諸菩薩，  具足施資糧， 

 勝利有八十，  我今已略說。 

 復有諸功德，  無量難思議， 

 皆從布施生，  今當少宣說。 

 …… 

 如是於正斷，  念住并神足， 

 五根及五力，  七覺八道支， 

 兼彼奢摩他，  毘般舍那等， 

 於斯九種法，  一切皆如是。」 

成就陀羅尼，應遠離八十種人──更以頌說。 

※參見《大寶積經》卷 34  (CBETA, T11, no. 310, p. 192, a11-b8)： 

爾時世尊告月光童子言：「善男子！若有眾生住於大乘，為欲成就如上所說陀羅尼者，

應當遠離八十種人。云何八十？所謂殺父，害母，殺阿羅漢，以屠害心出佛身血，破

和合僧，賊住出家，無根二根，邪見，邪思惟，邪語，邪業，邪命，邪精進，邪念，

邪定，不知處，不知時，不知法，不知道，不知量，不知自他，於佛法僧并諸學處不

能尊重，於不放逸及殊勝境亦不宗仰，不知法，不知律，不知學處，不知其罪若重若

輕，不知其戒是毀是缺，又不知行若細若麁，亦不知業未來現在，於下劣事亦不了

知，讚聲聞乘毀如來法，勸導開示辟支佛乘遠離厭捨無上正道，破戒，破見，破諸威

儀，行於非道，說有我人，說有眾生，說有命者，說有補特伽羅，志意下劣，起貪瞋

癡，斷見，常見，空無因見，不見有，不見無，不見業，不見精進，不知業，不知業

因，不知異熟，不知異熟因，不知諸根，不知諸根因，不知界，不知界因，不知解

脫，不知解脫因，不知道，不知道因，不知煩惱，不知煩惱因，不知施，不知施因，

不知前際及於後際，不知前際及後際因，不知生死，不知生死因，不知有漏，不知有

漏因，不知盡非盡，不知有非有，不知邊際非邊際，不知寂靜非寂靜，不知轉非轉，

不知性非性，不知生非生，不知滅非滅。童子！若善男子善女人等，為欲成就如上所

說陀羅尼者，應當捨離是八十種非法之人。」 

※參見《大寶積經》卷 34 (CBETA, T11, no. 310, p. 192, b8-p. 195, a6)： 

「爾時世尊復說偈言： 



「若不了於眼，  生盡之邊際， 

 是人迷總持，  智者應遠離。 

 若能了於眼，  無我無眾生， 

 是人住總持，  智者應親近。 

 …… 

 耳鼻舌身心，  六塵并四大， 

 乃至世生名，  一切皆如是。」 

1、本經每說「八十」法。 

※參見《大寶積經》卷 31 (CBETA, T11, no. 310, p. 170, c29-p. 171, a2)： 

爾時世尊告月光童子言：「善男子！若有眾生發趣大乘！為欲圓滿成就如是出現光者！

有八十種善根資糧。云何八十？」 

※參見《大寶積經》卷 31 (CBETA, T11, no. 310, p. 171, b3-4)： 

「復次月光！復有八十種法，善能成就諸佛如來無礙解脫。云何八十？」 

※參見《大寶積經》卷 31 (CBETA, T11, no. 310, p. 171, b28-29)： 

「如是童子！此八十法，能得諸佛無礙解脫。」 

「若人教導諸群生，而言淫欲無諸過，則為誹謗三世佛」──評「欲不障道」(一‧

167 下) 

※參見《大寶積經》卷 30(CBETA, T11, no. 310, p. 167, c13-19)： 

「若人深心無所依，  於諸欲境曾無染， 

 不以飲食生諛諂，  是人愛樂於此經。 

 若人教導諸群生，  而言婬欲無諸過， 

 則為誹謗三世佛，  是人不樂於此經。 

 若人信樂常堅固，  發起精進求諸法， 

 不生疲倦及輕慢，  是人愛樂於此經。」 

 2、契經，應頌，受記，自說，諷誦，譬喻，因緣，本事，本生，方廣， 

  希法，論議──十二部經，近說說一切有部。 (五‧189 下) 

※參見《大寶積經》卷 34 (CBETA, T11, no. 310, p. 189, c9-p. 190, a2)： 

爾時世尊飯食已訖，於眾會中告月光童子言：「童子！若善男子善女人等，住大乘者行

施資糧，有八十種殊勝功德。云何八十？所謂成熟眾生善言攝受，妙相圓滿，諸根無

缺，捨離生死，證於涅槃，盡諸結使，得勝自在，具足功德，莊嚴佛土，眷屬清淨，

有大威德，具足智慧，成就最上殊勝之行，圓滿無上無等等行，除滅習氣，增長如來



一切智行，身及舍利為諸世間聲聞緣覺之所供養，摧破惡人，能令人王、天、龍、夜

叉、阿修羅王、迦樓羅王及梵天王皆生清信，有大威德，宣說契經、應頌、受記、自

說、諷誦、譬喻、因緣、本事、本生、方廣、希法乃至論義，受持演說心無懈惓，於

法無悋，安住佛道，世界最勝，名色清淨，證於法身，得無所畏，成就福德，蔽諸外

道，具善人法，捨惡人行，信福智因，和合佛法，降伏眾魔，於佛所說安樂之法無有

疑惑，摧破惡欲，具大威德，修菩薩行，得勝神通，捨離生死，成就眾生，讚無邊

行，攝受功德，慰喻眾生，受用法樂，修行惠施，入大智門，住於煖法，種性決定，

修行法忍，安住佛道。童子！若善男子善女人等修施資糧，具足成就是八十種殊勝功

德。」 

  「陀羅弭拏咒」（四‧182 下） 

※參見《大寶積經》卷 33  (CBETA, T11, no. 310, p. 182, c22-p. 183, a14)： 

「一致徙(一) 畢致徙(二) 瑿囉(上)蘇(上)瑿囉(三) 污囊(上)徙(四) 曼(去)囊(上)徙

(五) 污企(上)(六) 阿怒企(上)(七) 阿乞差羅忙囊夷(八) 陀囉尼儞瑟咤儞名(上)(九) 

多迦儞(十) 伊(上)名滿多囉(十一) 儞呵(上、引)囉(十二) 阿不唎步底(十三) 儞囉

阿(去)察囉(十四) 微耶乞里夜帝(十五) 阿(去)察囉縛囉耳帝(十六) 迦(上)羅嚩呬(去)

寧(十七) 薩攘微蛇呢底攘曩(十八) 鉢囉舍薩帝舍薩多(十九) 鉢囉舍薩多(二十) 多

囉[薩/女]多部名(上)(二十一) 暗嚩囉暗嚩囉(二十二) 麗羅嚩曩室者(二十三) 質多微

嚩耳多(二十四) 質多阿難(上)多(二十五) 烏閉囉呵嚩耳多部名(上)(二十六) 囊南

(上)(二十七) 迦(上)尼(上)阿迦(上)尼(上)微嚩耳多(二十八) 室麗瑟咤(二十九) 阿麼

羅寧麼羅(三十) 弗(奔沒反)理底曩囉始者(三十一) 呵呵里(三十二) 摩摩(上)里(三十

三) 吠囉妮(三十四) 底瑟咤(三十五) 斫芻怩呵囉(三十六) 烏地哩多嚩枳(三十七) 

安吒哩(三十八) 句吒哩(三十九) 計都(四十) 蘇計都(四十一) 素頗囉嬭(四十二) 

迦囉嬭(四十三) 句素磨(上)儞曳(四十四) 迦迦𠾆(四十五) 却佉𠾆(四十六) 嗚般羅

暮𠾆(四十七) 底瑟咤呬(四十八) 陀羅尼(四十九) 那伽昵呵囉(五十) 般囉羅也底

(五十一) 阿底般囉羅也底(五十二) 頞哆囉般提(五十三) 安多囉多嚩地失遮(五十四) 

呵呬哩(五十五) 摩佉里(五十六) 瑿妮三婆(去)𠾆(五十七) 底瑟咤呬(五十八) 陀羅

妮(五十九) [況*鳥](多霖反)蒲盧若提(六十)」 

彩畫於佛像 30(164 中) 

※參見《大寶積經》卷 30 (CBETA, T11, no. 310, p. 164, b10-21)： 

我復有光明，  名為心清淨， 於佛常信樂，  由是故得生。 我復有光明，  名為色清

淨， 綵畫於佛像，  由是故得生。 我復有光明，  名為聲清淨， 於法常稱讚，  由是

故得生。 我復有光明，  名為香清淨， 於僧常恭敬，  由是故得生。 我復有光

明，  名為味清淨， 隨意皆施與，  由是故得生。 我復有光明，  名為觸清淨， 以塗

香供養，  由是故得生。 


